
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ ու լրացումներ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ, ինչպես նաև Հայաստանի Հանրապետության կառավարության 2020 թվականի մայիսի 7-ի N 731-ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկությունների և դիտողությունների վերաբերյալ (ՀՀ ֆինանսատնտեսական նախարարական կոմիտեի ս.թ. մայիսի 25-ի նիստի օրակարգի հարց N 15)

	ՀՀ ֆինանսների նախարարություն

	Նախագծով առաջարկվում է ՀՀ 2021թ-ի պետական բյուջով նախատեսված «1023» ծրագրի «11001. Հարկային և մաքսային ծառայություններ» միջոցառման գծով նախատեսված միջոցներից՝
1) 25,835.0 հազար դրամ վերաբաշխել և հատկացնել՝
 -4,377.8 հազար դրամ՝ նույն ծրագրի «31004» միջոցառմանը՝ Արևմտյան մաքսատուն-վարչության Երևան թիվ 42 հասցեում գտնվող վարչական շենքի  և ՀՀ Սյունիքի մարզի ք. Սիսիան, Երևան մայրուղի 7-րդ կմ-ում գտնվող Հարավային մաքսատուն-վարչության տարածքների վերանորոգման աշխատանքների նախագծանախահաշվային փաստաթղթերի ձեռքբերմանը, 
 -21,457.2 հազար դրամ՝ նույն ծրագրի «31005» միջոցառմանը՝ Հարավային մաքսատուն-վարչության Մեղրիի մաքսային կետ-բաժնի արդիականացման և վերակառուցման ծրագրով նախատեսված տարածքի ընդլայնման համար նոր տարածքների (հողամասեր և շենք-շինություններ), Կոմիտեի աշխատակիցների համար Ագարակ համայնքում ծառայողական բնակելի շենքի կառուցման նպատակով տարածքի, ինչպես նաև ՀՀ կառավարության 07.05.2020թ-ի N 731-Ն որոշման շրջանակներում նախատեսված, սակայն չկատարված՝ Գյումրի քաղաքի Թբիլիսյան խճուղի 2/16 հասցեում գտնվող հողամասի և շենք-շինությունների ձեռքբերումներին,
2) 45,450.0 հազար դրամի շրջանակներում կատարել միջհոդվածային վերաբաշխում: 
Այդ կապակցությամբ հայտնում ենք հետևյալը .
 ա) ՀՀ պետական եկամուտների կոմիտեի 01.03.2021թ-ի Ն01/17-2/11384-2021 և 16.03.2021թ-ի N 01/17-2/14362-2021 գրություններով ներկայացված՝ ՀՀ 2022-2024թթ. պետական միջնաժամկետ ծախսերի ծրագրի և ՀՀ 2022թ. պետական բյուջեի հայտերում ներքին աղբյուների հաշվին շենքերի և շինությունների հիմնանորոգման ու շինարարության գործող և նոր միջոցառումների գծով եռամյա ժամանակահատվածի համար հայտագրվել է համապատասխանաբար 5,415.7 մլն դրամ, 5,220.8 մլն դրամ և 3,315.2 մլն դրամ, որտեղ ընդգրկված չեն Նախագծով ներկայացված նախագծվող օբյեկտները: 
 Բացի այդ, ՀՀ կառավարության 11.03.2021թ. N 335 որոշմամբ 5.9 մլն դրամ է հատկացվել Կոմիտեի Երևան քաղաքի Կոմիտաս 35 հասցեում գտնվող շենքի կիսանկուղային հարկում տարածքի ճաշարանի վերակառուցման և Դեղատան 3 հասցեում գտնվող վարչական շենքի վերանորոգման աշխատանքների նախագծանախահաշվային փաստաթղթերի ձեռքբերման համար: Նշված օրյեկտները, որոնց շինվերանորոգման աշխատանքների ֆինանսական գնահատականը կազմում է շուրջ 155.7 մլն դրամ, նույնպես ներառված չեն Կոմիտեի վերոնշյալ հայտերում:
Ուստի, նկատի ունենալով, որ Նախագծով և վերոհիշյալ որոշմամբ ձեռքբերվող նախագծանախահաշվային փաստաթղթերի փորձագիտական եզրակացությունների գործողության ժամկետը երեք տարի է (ՀՀ կառավարության 19.03.2015թ-ի N 596-Ն որոշմամբ հաստատված՝ ՀՀ քաղաքաշինական փաստաթղթերի փորձաքննության իրականացման կարգի 45-րդ կետ) և այն, որ դրանց ձեռքբերումը իրենցից ենթադրում են շինվերանորոգման աշխատանքների իրականացում՝ առանց բյուջետային ծախսերի միջնաժամկետ պլանավորման, կարծում ենք, որ լրացուցիչ հիմնավորման անհրաժեշտություն ունի 135.8 մլն դրամի նոր պարտավորություններ ստանձնելու նպատակահարմարության հարցը՝ բյուջետային ռեսուրսների ներկայիս սահմանափակ հնարավորությունների համատեքստում:

բ) Ինչ վերաբերում է Նախագծի ամփոփաթերթում բերված եզրակացությանը, ըստ որի՝ ՄԺԾԾ-ի և Բյուջետային հայտերի կազմման մեթոդական ցուցումների, ինչպես նաև «Գնումների մասին օրենքի» 15-րդ հոդվածի համաձայն, կապիտալ շինարարության և կապիտալ նորոգման աշխատանքների համար ՀՀ պետական բյուջեով ֆինանսական միջոցներ կարող են նախատեսվել միայն համապատասխան նախագծանախահաշվային փաստաթղթերի առկայության պարագայում, ապա այդ կապակցությամբ հարկ ենք համարում նշել, որ «ՀՀ 2022-2024թթ. պետական միջնաժամկետ  ծախսերի ծրագրի և ՀՀ 2022թ. պետական բյուջեի նախագծերի մշակման շրջանակներում պետական մարմինների բյուջետային հայտերի կազմման և դրանք ՀՀ ֆինանսների նախարարություն ներկայացման» մեթոդական ցուցումների համաձայն, վերը նշված պահանջը վերաբերում է 2022թ-ի համար հայտագրվող աշխատանքներին, իսկ 2023-2024թթ-ի համար հայտագրվող հիմնանորոգման և շինարարության օբյեկտների ներկայացման պահանջ է դրանց աշխատանքների ֆինանսական գնահատականների առկայությունը՝ խոշորացված ցուցանիշներով հիմնավորված համապատասխան հաշվարկներով:


	






















Չի ընդունվել
    ՄԺԾԾ-ի և Բյուջետային հայտերի կազմման մեթոդական ցուցումների, ինչպես նաև «Գնումների մասին օրենքի» 15-րդ հոդվածի համաձայն, կապիտալ շինարարության և կապիտալ նորոգման աշխատանքների համար ՀՀ պետական բյուջեով ֆինանսական միջոցներ կարող են նախատեսվել միայն համապատասխան նախագծանախահաշվային փաստաթղթերի առկայության պարագայում։ Հետևաբար, Կոմիտեի գծով ՀՀ 2022-2024թթ. ՄԺԾԾ և ՀՀ 2022թ. պետական բյուջեի հայտերում վերոնշյալ նպատակով ֆինանսական միջոցներ կարող են նախատեսվել միայն համապատասխան իրավական հիմքերի առկայության պարագայում: Ինչ վերաբերում է ՀՀ կառավարության 11.03.2021թ. N 335-Ն որոշմամբ Կոմիտեի միջոցների հաշվին վերաբաշխում կատարելու տարբերակով կապիտալ շինարարության և հիմնանորոգման աշխատանքների իրականցման համար նախագծանախահաշվային փաստաթղթերի ձեռքբերմանը և ՀՀ կառավարության 19.03.2021թ-ի N 596-Ն որոշմամբ հաստատված նախագծանախահաշվային փաստաթղթերի փորձագիտական դրական եզրակացության կամ երաշխավորագրի գործողության ժամկետներին, ապա հայտնում ենք, որ ներկայացված հարցը դուրս է տվյալ նախագծի քննարկման շրջանակներից։

[bookmark: _GoBack]ՄԺԾԾ-ի և Բյուջետային հայտերի կազմման մեթոդական ցուցումներով կապիտալ շինարարության կամ կապիտալ վերանորոգման աշխատանքների իրականացման համար 2023-2024թթ. հայտարարագրվող աշխատանքների մեջ նոր օբյեկտների չներառման գծով սահմանափակումներ նախատեսված չեն և վերջիններս կարող են ներառվել գալիք տարիների ՄԺԾԾ հայտերում: Բացի այդ, նախատեսվող աշխատանքների իրականացման հրատապությունից ելնելով կարող են վերոգրյալ աշխատանքները իրականացվել գործող (2021թ.) բյուջետային տարվա ընթացքում:

	Միաժամանակ առաջարկում ենք, որ՝
1) Նախագծի N 5 հավելվածի N N 1 և 2 աղյուսակների արդյունքային չափորոշիչների տողերում արտացոլել նաև Ագարակ համայնքում ծառայողական բնակելի շենքի կառուցման նպատակով ձեռք բերվող տարածքին վերաբերող տեղեկատվությունը՝ համապատասխան ոչ ֆինանսական ցուցանիշներով, 
2) Նախագծի N 6 հավելվածում անհրաժեշտ է ճշտել 50311210-501 ԳՄԱ կոդով տողում «Միավորի գինը» կամ «Գումարը/հազար դրամ/» սյունակներում նշված գումարը, նկատի ունենալով, որ Նախագծին կից հիմնավորման մեջ նշված «ՊԵԿ-ԳՀԾՁԲ-20/8»  ծածկագրով ընթացակարգի արդյունքում «Իքս-Արթ» ՍՊԸ-ի հետ 11.01.2021թ-ին կնքվել է պայմանագիր՝ 41,320.0 հազար դրամով:

	


Ընդունվել է





Ընդունվել է

